
   Çаплах çырмашкăн эп хăям:

Санран пулать Омар Хайям.

Тăват йĕркеллĕ хайлавпа

Вăл ĕмĕр юлнă халăхра.

Сăнарлă шухăш — ăс валли,

Этеплĕх, чыс-хисеп палли.

Ыйтать нумай вăл пултару

Юлташ, ахаль ӳкмест тару.

Сăввусене вуланăçемĕн

Тупатăп хăйне евĕр çемĕ.

Чăвашлăха сума сăватăн,

Чун-кăмăлтан ăна саватăн.

Хăй халăхне хисеплекен

Сумра вăл пулнă ĕлĕкрен.

Питрав сăмахĕ хисепе

Ак тивĕçĕ ĕмĕрсемпе…

Юрла, ан ывăн эс, Питрав, 

Ан тивтĕр кун-çулна пăтрав.

Мухта шав çутă тĕнчене,

Ăна эс çавăр ĕнчĕне.

  